
Petur Skeel 
Jacobsen greiðir 
frá um veðrið

Seinnapart:
Fleyt til gul av landsynningi  og 
yvirhøvur turt og sólglottar, 
men mjørkaflókar. Hitin millum 
11 og 14 stig.

Fleyr til gul av ymsum ættum 
og yvirhøvur turt og sólglottar, 
men mjørki ella sirm í støðum. 
Hitin millum 10 og 13 stig.

Fleyr til gul av ymsum ættum, 
turt og sólglottar. Hitin millum 
10 og 13 stig.

Veðrið leygardagin og 
sunnudagin:
Stívt andøvsgul upp í hvassan 
vind av suðri og regn av og á. 
Sunnukvøldið støkkur hann 
vesturum og ælingur. Hitin 
millum 9 og 13 stig.

Veðrið mikunáttina:
Ein hátrýstryggur í landnyrðing úr Føroyum mennist.

Veðrið hósnáttina:
Hátrýstið yvir Norðhavinum viknar og brúgvalagið við 
Føroyar  stendur mestsum í stað.

18/5: Mánin næstur jørðini
21/5: Seinna kvarter
28/5: Tendring
  3/6: Mánin longst frá jørðini

30. mai	 08:42	 21:06	 07:42	 20:06	 07:57	 20:21	 10:42	 23:06	 11:42	 -	 06:57	 19:21	 05:57	 18:21	 08:57	 21:21	 09:57	 22:21	 08:27	 20:51	 09:42	 22:06
31. mai	 09:29	 21:52	 08:29	 20:52	 08:44	 21:07	 11:29	 23:52	 00:06	 12:29	 07:44	 20:07	 06:44	 19:07	 09:44	 22:07	 10:44	 23:07	 09:14	 21:37	 10:29	 22:52
1. juni	 10:14	 22:36	 10:14	 22:36	 10:14	 22:36	 -	 12:14	 00:52	 13:14	 10:14	 22:36	 10:14	 22:36	 10:14	 22:36	 10:14	 22:36	 10:14	 22:36	 10:14	 22:36
2. juni	 10:57	 23:19	 10:57	 23:19	 10:57	 23:19	 00:36	 12:57	 01:36	 13:57	 10:57	 23:19	 10:57	 23:19	 10:57	 23:19	 -	 12:12	 10:57	 23:19	 10:57	 -
3. juni	 11:40	 -	 11:40	 23:02	 11:40	 23:17	 01:19	 13:40	 02:19	 14:40	 11:40	 22:17	 11:40	 21:17	 11:40	 -	 00:34	 12:55	 11:40	 23:47	 00:19	 12:40

Tað er Ólavur Frederiksen, ið 
hevur tikið tær 150 myndir­
nar, sum eru í bókini, hvørs 
heiti er Impressions of the 
Faroe Islands.

Tað er havnarmaðurin, 
Ólavur Frederiksen, sum 
gjøgnum tey seinastu umleið 
trý árini hevur tikið tær 150 
myndirnar, sum prýða nýgg­
ju myndabókina.

- Feskasta myndin er bara 
tríggjar vikur gomul, men 
annars eru tær flestu mynd­
irnar tiknar tey seinastu fáu 
árini, sigur Ólavur Frederik­
sen.

Tað var eitt sindur av til­
vild, at Ólavur Frederiksen 
fór undir at geva hesa 
myndabókina út.

- Tá eg byrjaði at taka 
myndir fyri 10-12 árum síðani 
segði eg við meg sjálvan, at eg 
fór ongantíð at geva út eina 
myndabók, tí tær vóru longu 
har, sigur Ólavur Frederiksen.

Men hann kom kortini á 
aðrar tankar.

- Eg var ein dagin inni í 
Gamla Bókhandli og kom 
har á tal við eina, ið arbeiðir 
har. Eg havi gjøgnum mong 
ár givið mínar myndir út á 
postkorti og í ymiskum bók­
um og faldarum til ferða­
vinnuna, og tí eru mínar 
myndir komnar nakað út 
millum fólk, sigur Ólavur 
Frederiksen.

Men hendan kvinnan helt 

upp á, at brúk var fyri einari 
nýggjari myndabók.

- Komin út úr Bókhandli­
num, ringdi eg til Sendi­
stovuna og avtalaði eitt prát 
við teir, og hálvan tíma seinni 

var bókin í umbúna, sigur 
Ólavur Frederiksen.

Tað er Sendistovan, sum 
hevur valt út myndirnar og 
hevur staðið fyri uppset­
ingini, men tað er Ólavur 

Frederiksen sjálvur, sum 
stendur sum útgevari.

Gerst bitin av tí
Ólavur Frederiksen gjørdist 
áhugaður av myndatøku fyri 

10-12 árum síðani, og hann 
sigur, at eins og øll mynda­
fólk, gjørdist hann bitin av tí.

- Hetta, at tú kanst fanga 
vakurleikan í løtuni, hug­
tekur teg ta løtuna. Og í tí 

løtu, tú vendir ryggin til, er 
myndin horvin. So tað er 
tað hugtakandi í løtuni, sum 
fangar, har ljósið er tað rætta 
og myndin er fullfíggjað, 
sigur Ólavur Frederiksen.

Hann sigur, at tað er 
trupult at velja nakra serliga 
mynd fram um aðrar, tí tað 
er vakurleikin í løtuni, sum 
tú gerst glaður fyri eina tíð.

- Eg kann ikki siga, at tað 
er nøkur einstøk mynd, sum 
eg eri serliga glaður fyri, tí 
løtan broytist alla tíðina. Tá 
tú hevur tikið eina serliga 
góða mynd, gleðist tú um 
hana í eina tíð, inntil tann 
næsta løtan kemur, sigur 
Ólavur Frederiksen.

Myndirnar í 150 
Impressions of the Faroe Is­
lands eru frá flestu oyggjum 
í Føroyum.

- Tað er avgjørt mynda­
tólið, sum er orsøkin til, at eg 
eri komin so víða runt í Før­
oyum. Tí hevði eg ikki havt 
myndatólið, var eg heldur 
ikki komin til øll tey pláss, eg 
havi avmyndað, sigur Ólavur 
Frederiksen.

Hann hevur sett nógvan 
pening í myndatólið, sum 
onkuntíð hevur verið tryggj­
að fyri hálva milllión.

- Men tað hevur verið 
tað vert, og eg má siga, at eg 
eri væl nøgdur við nýggju 
myndabókina, sigur Ólavur 
Frederiksen, myndamaður.

Snotilig myndabók útkomin


